
Ons klim almal op die bus. Ons gaan na 
plase naby die skool kyk.

’n Besoek aan plase7

Eers hou ons by 'n groenteplaas stil. 
Ons sien die boer op haar trekker. Ons 
sien groen kool en rooi tamaties. Ons 
sien bruin aartappels en hoë mielies. 
Ons sien baie hoë suikkerriet.

Die boer laat ons die suikerriet proe. 
Dit is baie soet. Ons sien ook geel 
sonneblomme. Mens gebruik dit om 
olie te maak.

SAL_Gr3_BB2_Afrikaans.indd   3 2017/10/25   9:12 AM



44

Later besoek ons 'n beesplaas. Die 
boer verkoop die beeste aan die 
slagter.

Daarna besoek ons 'n melkplaas. Ons 
sien hoe die boer die koeie melk. Hy 
stuur die melk na die melkery toe. Hy 
wys ons hoe hulle die melk gebruik om 
botter en kaas te maak.

Later besoek ons 'n hoenderplaas. Die 
boer wys vir ons die hoenders en die 
kuikens. Sy wys ons ook hoe sy eiers 
uithaal. Sy verkoop die eiers aan die 
supermark.

Op pad terug hou ons stil om iets 
te eet. Eers eet ons lekkers van 
suikerriet. Daarna eet ons sjokolade, 
wat van melk af kom. Later eet ons 
heerlike mielies van die groenteplaas. 

Nou is ons terug by die skool. Ons 
magies is vol en ons is baie moeg.

Noodhulp by die sokker8

Vandag speel ons sokkerspan 'n 
wedstryd. Ons gaan almal kyk. Ons sing 
en skree. Ek hoop ons wen!

Kyk na Rori. Kyk na Nomsa. 
Kyk hoe vinnig hardloop hulle. 
Kyk hoe hard Rori die bal skop!

Ag nee! Arme Pieter! 
Die bal het op sy neus geland! 
Kyk, sy neus bloei! Help! 
Wie gaan vir Pieter help?

Hier kom Bongi en Paul. Hulle is deel 
van die noodhulpspan. Hulle het 'n 
noodhulpkissie. Eers trek hulle hulle 
handskoene aan.

“Sit, Pieter. Gebruik hierdie snesie en 
knyp jou neus toe,” sê Paul. 
“Laat jou kop vorentoe sak,” sê Bongi. 

Jy moet nooit aan iemand anders se 
bloed raak nie. Dra handskoene indien 
jy iemand wat bloei, moet help.

Die wedstryd gaan voort. Laduma! Ons 
span skop 'n doel.  
Lesedi-Laerskool wen! Hiep-hiep-hoera!

Die dieresportdag9

Vandag vind die dieresportdag plaas.  
Al die diere is bly. Hulle sien baie uit  
na die dag.

Kameelperd kan spring.  
Hy kan baie hoog spring. Hy spring 
hoog oor die lat. Kan jy hoog spring?

Renoster kan skop.  
Hy kan baie hard skop. Hy skop 'n 
doel. Kan jy hard skop?

Olifant kan gooi.  
Hy kan baie ver gooi. Hy gooi die bal 
vir Aap. Kan jy ver gooi?

Aap kan vang. Hy kan baie goed 
vang. Hy vang die bal wat Olifant 
gegooi het. Kan jy goed vang?

Seekoei kan swem.  
Sy kan baie goed swem. Sy wen haar 
resies. Kan jy goed swem?

Jagluiperd kan hardloop. Hy kan baie 
vinnig hardloop. Hy kom eerste in sy 
resies. Kan jy vinnig hardloop?

Dieresportdag is pret. Ons spring 
hoog en skop hard. Ons gooi ver en 
vang goed. Ons swem goed en hardloop 
vinnig. Ons doen almal ons bes. Ons is 
almal wenners. 

Dieresportdag is pret. Ons spring 
hoog en skop hard. Ons gooi ver en 
vang goed. Ons swem goed en hardloop 
vinnig. Ons doen almal ons bes. Ons is 
almal wenners. 

Hoe om vrugteslaai te maak10

1 lemoen
1 papaja
1 pynappel
2 appels
2 piesangs

Bestanddele

Jy benodig ook:

mes
snybord
bak
versapper

25

Skil die appels en sny dit in blokkies. 

1

Metode

Het jy geweet? 
Die helfte van die wêreld se appels 
word in Sjina gepluk.

Skil die piesangs en sny dit in skyfies.

2

Het jy geweet? 
In Suid-Afrika kom die meeste  
piesangs van KwaZulu-Natal.

3

Skil die papaja en sny dit in blokkies.
Het jy geweet?  
Papaja is baie gesond vir jou. Die 
blare word vir medisyne gebruik.

4

Skil die pynappel en sny dit in blokkies.
Het jy geweet?  
'n Pynappel moet drie jaar lank groei 
voordat dit reg is om te eet.

Meng die vrugte in die bak.

5

Het jy geweet?  
Net vrugte het sade. Groente het 
nie sade nie.

Druk die sap van die lemoen uit.

6

Het jy geweet? 
'n Lemoen bevat baie vitamien C.  
Eet lemoene as jy verkoue het.

Giet die sap oor die vrugteslaai.  Skep 
die vrugteslaai in bakkies en geniet 
dit!

7

Ons teken prente11

Wat teken jy? Ek teken 'n prent van 'n 
skip. Hy vervoer mense. Ons noem dit 
'n passasierskip.

Wat teken Pieter? Pieter teken 'n 
trein. Hy gaan met die trein Kaapstad 
toe ry. Hy gaan kyk hoe Tafelberg 
lyk.

Wat teken Bongi? Sy teken 'n prent 
van 'n fiets. Sy het die fiets vir haar 
verjaarsdag gekry. Nou ry sy oral 
rond.

SAL_Gr3_BB2_Afrikaans.indd   35 2017/10/25   9:15 AM



3636

Wat teken Riaan? Hy teken 'n prent 
van 'n donkiekar. Hy ry elke dag met 
die donkiekar skool toe. Hy en sy pa 
sorg mooi vir die donkie.

Wat teken Dawid? Hy teken 'n rooi 
helikopter. Elke middag vlieg die 
helikopter oor sy skool.

Wat teken Anita? Sy teken 'n groot 
vliegtuig met 'n rooi stert. Sy wil 
graag eendag oorsee vlieg met die 
vliegtuig.

Ek teken 'n baie vinnige renmotor. 
Sy enjin maak brom-brom-brom! Ek 
wil eendag 'n renjaer word.

Ek teken 'n ruimteskip. Ek wil met 'n 
ruimteskip maan toe vlieg. Ek sal dan 
ook ander planete kan sien.

Mense wat ons help12

Dit is my verjaarsdag. Die posbode 
bring vir my 'n geskenk. Ek wonder 
wat dit is. 
Baie dankie, Mnr. Posbode.

Iemand het by Anita se huis ingebreek. 
Die polisie kom help. Ek hoop hulle vang 
die dief!

Jabu het 'n ongeluk gehad. Die 
ambulans neem hom hospitaal toe. 
Die dokter en verpleegster help hom. 
Jabu sal gou gesond word. 

Lebo se huis het aan die brand 
geslaan. Die brandbestryders kom in 
'n groot brandweerwa. Die brand sal 
gou geblus wees.

Josef se hond is siek. Hy neem haar na 
die veearts toe. Ek hoop sy hond word 
gou gesond.

Jan het tandpyn. Hy gaan tandarts 
toe. Ek hoop Jan kan gou weer 
glimlag.

Mapula is 'n boer. Sy kweek groente 
wat ons kan eet. Ek hoop sy het 'n 
goeie oes.

Juffrou Twala is ons onderwyser. 
Sy leer ons lees en skryf. Sy leer 
ons teken en verf. Ons is lief vir ons 
juffrou.

